
“Hipokriti i shëmbëllen deles së hamendur mes dy
kopeve: herë shkon te këto, herë tek ato.”

Ibën Omeri (Allahu qoftë i kënaqur me të dy!) transmeton se Profeti صلى الله عليه وسلم ka thënë:
“Hipokriti i shëmbëllen deles së hamendur mes dy kopeve: herë shkon te këto, herë tek

ato.”
[Ky hadith është sahih] [E shënon Muslimi]

Profeti صلى الله عليه وسلم në këtë hadith sqaron gjendjen e hipokritit, i cili i shëmbëllen deles së hamendur, e
cila nuk di cilën nga dy kopetë ta ndjekë: herë shkon te njëra kope, herë te kopeja tjetër. Ata
janë të hutuar mes besimit dhe mosbesimit; ata nuk janë me besimtarët, nga ana e jashtme
dhe e brendshme, as me jobesimtarët, nga ana e jashtme dhe e brendshme, por pamja e
jashtme e tyre është me besimtarët, e brendësia e tyre është në dyshim dhe hezitim; herë
anojnë nga besimtarët, e herë nga jobesimtarët.

